
Ngoenzciet cuengqgyaj, gou caeuqdaxboh bae epbya.Ngoenz haenx gyanghaet, ndit raeujrumz ndei. Gou caeuq daxboh daiqduzndwen, faexset caeuq aen doengjiq,angqvauvau dwk bae henz dah epbya. Doudaeujdaengz henz dah’iq, daxboh sien dajndaw bingz yaek duz ndwen ndeu okdaeuj,caiq aeu fagmid heh baenz sam gyaengh,yienzhaeuh dawz gyaengh ndeu con gwnzbakset bae, doeklaeng yungh rengz fit diuzsetroengz raemx bae. Gou caeuq daxboh naenghyouq diegnywj henz dah, caemcingx caj dwk.Gvaq yaep ndeu, gyaemset sien doengh mbatndeu, yienzhaeuh menhmenh caem roengzraemx bae.“Itdingh dwg miz duzbya daeujgwn ngaeuh lo, lij dwg duzbya hung dem!”Gou angq dwk naeuz. Daxboh lienzmuengzbuet gvaqbae, yungh rengz dawz faexset fithwnj gwnz diegnywj daeuj.“Yo, caen dwgduzbya hung ha!” Gou angqvauvau dwkhemq hwnjdaeuj. Gou sikhaek iet fwngz baegaeb duzbya, duzbya baez cak, daj ndawfwngz gou rod deuz lo. Gou youh caiq coemjhwnjbae, baezneix cungjsuenq gaem maenhlo. Gou angq ndaej fwngz gaem duzbya youhdiuq youh ciengq. Haujlai nanz gou cij dawzduzbya cuengq ndaw doengjiq bae. Gou simsiengj: Haemh neix gou ndaej gwn nohbyasingjsien lo.Gou caeuq daxboh laebdaeb ep ndaejhaujlai bya, yawj gij bya ndaw doengjdiuqbumbum, gou caeuq daxboh angq-vauvau ma ranz lo. Ngoenzneix epbya caenmizyinx ha!
（指导老师：林胜仙）

Ranzmbanj gou dwgMungzgungh, gou bae hawMungzgungh ceiq lai, vunzranzmbanj dou cungj dwg baegizhaenx cawx doxgaiq.Gai Mungzgungh youhgvangq youh bingz, moix ngoenzbouxbaetdieg cungj baet diuzgaindaej seuqsatsat. Diuzgai songmbiengj cungj ndaem miz

gofaex, gofaex maj ndaejmwncupcup, couh lumj baenz aenbaenz aen liengjheu gang youqsong mbiengj gai, vunz byaijyouq baihlaj, liengzsangj raix-caix. Song mbiengj gai Mungz-gungh dwg ranzlaeuz dajgai,daengz ngoenzciet, gij ranzlaeuzdajcang ndaej hoengzhoengz

loegloeg, gyaeundei lumj dahsaucingq yaek okhaq nei!Ngoenz haw Mungzgunghgeijlai nauhyied ha! Vunzranzmbanj daj seiq mienh betfueng comz daeuj gizneix. Bouxdajgai yienznaeuz nyaengq raix-caix, hoeng, doiq bouxcawxriunyumj yiedcingz. Boux daj-cawx ndonj bae ndonj dauq, mizmbangj cawx buhvaq, mizmbangj cawx saw, miz mbangjgenj haiz, miz mbangj gwn faenj,miz mbangj cawx byaek……Daengngoenz doek bya lo,bouxboux ndaw fwngz cungj riujmiz daeh hung daeh iq, gwnz najcungj dwg riunyumj.Gyoengqvunz laebdaeb sanqbaema, diuzgai ciemhciemhcaem roengzdaeuj lo.Mungzgungh dwg aen dieggyaeundei ndeu, vunz Mungz-gungh simsoh youh yiedcingz,gou gyaez ranzmbanj gou, angq-coux gak boux baengzyoux daeujMungzgungh guhcaemz.
（指导老师：林胜仙）

Daxmeh gou dwg bouxnungzminz ndeu, de gig gaenxguhhong，hix gig gvansim gougyaez gou.Daxmeh gou mboujguenjgeijlai nyaengq, geijlai naiq,daengz gyanghaemh le, cungjcazyawj cozyez gou. Miz haemhndeu, gou guh cozyez sat le couhbae yawj densi, daxmeh bang goucazyawj cozyez seiz, fatyienhcozyez suyoz gou miz daez ndeuguh loek lo, daxmeh couh

sikhaek heuh gou lingh guh,cigdaengz gou guh ndaej dengbae. Doeklaeng, daxmeh lijnaihsim son gou, daengq goubaezlaeng guh cozyez seiz,itdingh aeu nyinhcaen, guh satle itdingh aeu sijsaeq genjcaz.Daj baez haenx hwnj gouengqgya roengzrengz hagsib lo,cingzcik gou ngoenz beij ngoenzndei lo.Daxmeh gou vanzlij giggvansim ndangdaej gou, de

ciengzciengz cawx makbingzgoj、makit daengj gij lwgmak gougyaez gwn haenx hawj gou gwn,cawx niuznaij hawj gou gwn……Daxmeh gou couhdwgyienghneix gvansim gou, gougyaez daxmeh gou .
（指导老师：覃寒春）

Ranz gou ciengx miz duz vaizhung ndeu. Duz vaiz neix daengxndang bwn ndaemndwt wngj-myagmyag, song aen da hung luenzronghsag, song diuz gaeu vangungj,seiq cik ga hung lumj seiq diuz saeuityiengh, baez byaij loh dieg cungjdaenh bae.Duzvaiz ranz gou gig gyaezroengz raemx bae rouh. Moix daengzseizhah mbwn hwngq seiz, danghnaeuzngoenz lawz caengz ndaej bae ndawdah rouh mbat he, duzvaiz cungjmbouj cwxcaih, couh mbouj nyienhguhhong roxnaeuz dauqcawq cienqbae baenq dauq, cigdaengz mwngzyien de roengz raemx cij ndaej.Duzvaiz ranz gou gwn ndaej giglai. Moix donq aeu bog nywjheu hungndeu gueng duzvaiz, duzvaiz mbouj

geij nanz couh gwn liux lo. Duzvaizca mboujlai gaemz heiq ndeu gwnndaej doengj raemx ndeu, gwn ndaejaendungx bongq lumj aen’gyong nei.Duzvaiz gwn ndaej lai, guhhong hixgig ak. Geiq ndaej miz baez ndeu, fwndoek gig hung, gij loh youh raeuz youhmyaij, lienz giceh hix haeuj mboujndaej ndaw reih bae daeh oij okdaeuj.Daxmeh gangj:“Raeuz aeu duzvaiz

ranz raeuz bae rag.”Daxmeh caeuqdaxboh dawz gij oij cang rim civaiz,hawj duzvaiz rag. Duzvaiz sing hungbaez rongx, seiq ga baez cengj,roengzrengz yiengq baihnaj byaij bae.Rag daengz aen lingq ndeu,gyoengqvunz cungj nyinhnaeuz duz-vaiz rag mbouj hwnjbae lo, byawz roxduzvaiz youq daxmeh caeuq gou lijmiz boux daxau ndeu youq baihlaeng

civaiz bang nyoengx baihlaj, rag ndaejhwnjbae lo.Duzvaiz ranz gou moix song bicouh roengz duz vaizlwg ndeu, de dwgboux rengzak ranz gou, bang ranz gouguhhong romcienz. Gou gig gyaezduzvaiz ranz gou.
(指导老师：陆冬群)

